
GOUVÈNÈ CUOMO ANONSE DEZYÈM FAZ KANPAY POU KONBAT EWOYIN NAN  

 

Mesaj Enterè Piblik (PSA) kanpay pou Konbat Ewoyin yo pral pase nan sal sinema apati mwa sa 

 

Kanpay la rive touche 14 milyon moun atravè medya sosyo yo 

 

Gouvènè Andrew M. Cuomo jodi a te anonse dezyèm faz kanpay #CombatHeroin New York nan, ki 

touche plis pase 14 milyon moun atravè rezo sosyo yo jounen jodi a. Pou rive touche plis moun, apati 19 

desanm, anons enterè piblik pral kòmanse pase nan sal sinema atravè Eta New York. Mete sou sa, dis 

nouvo videyo “Istwa tout Bon” poste sou sit entènèt Konbat Ewoyin nan, www.combatheroin.ny.gov. 

Mesaj enterè piblik yo ak nouvo videyo yo montre moun New York kap pataje istwa gerizon yo epi kap 

dekri konsekans terib adiksyon genyen pou moun ak fanmi. Mesaj enterè piblik yo pral pase nan sal 

sinema anvan fim PG-13 oubyen R ki alafich apati mi-desanm jiska kòmansman janvye, sezon kote moun 

plis ale nan sinema.  

 

“Kanpay pou Konbat Ewoyin nan ap sansiblize moun epi sove lavi kont epidemi abi dwòg la, epi jodi a n 

ap lanse dezyèm faz la pou kontinye bay Nouyòkè plis sekirite,” te deklare Gouvènè Cuomo. “Atravè 

istwa ki rive Nouyòkè ki goumen ak ewoyin ak lòt dwòg, kanpay sa fè nou sonje adiksyon ka rive nenpòt 

fanmi, epi nou tout kapab jwe yon wòl nan gerizon yon moun. Ansanm nou ka goumen kont abi ewoyin 

ak medikaman sou preskripsyon, epi m ankouraje tout moun ki bezwen asistans nan batay sa pou yo 

reponn jounen jodi a.” 

 

Sit entènèt Combat Heroin nan pou kounye a gen 22 videyo Nouyòkè kap esplike dirèkteman kijan 

yomenm oubyen moun pa yo te rive nan adiksyon ewoyin oubyen opyoyid sou preskripsyon ak 

devastasyon adiksyon yo te lakòz. 10 nouvo videyo yo ki ajoute sou sit entènèt la montre Nouyòkè kap 

rakonte istwa pèsonèl lit yo oubyen defèt yo ansanm ak chimen pèsonèl yo pou yo jwenn gerizon. Mesaj 

Enterè Pèsonèl yo ak videyo yo ap pase mesaj ki di se vre adiksyon ka rive nenpòt moun, nenpòt fanmi, 

nenpòt kilè – gerizon posib tou. Gade Mesaj Enterè Pèsonèl yo ak nouvo videyo yo sou lyen sa: 

http://combatheroin.ny.gov/real-stories.  

González-Sánchez, te di konsa, “M ankouraje tout Nouyòkè pou yo pale de videyo sa yo pandan y ap 

diskite danje adiksyon ak fanmi yo ak moun pa yo. Mwen pa panse en yon pi bon mwayen pou pataje 

danje grav adiksyon pase gade temwayaj dirèk sa yo. M espere yo enspire moun, fanmi ak kominote pou 

pwofite sipò ki genyen atravè founisè tretman pou adiksyon atravè eta a ak resous ki genyen sou sit 

entènèt Konbat ewoyin nan.”  

 

Se dezyèm faz kanpay Combat Heroin Gouvènè a, ki te lanse nan mwa septanm, pou enfòme ak fòme 

moun New York sou danje ewoyin ak itilizasyon opyoyid sou prespriksyon, siy avètisman adiksyon yo ak 

resous ki genyen pou ede. Nouyòkè ka jwenn enfòmasyon sou prevansyon, tretman ak gerizon sou sit 

entènèt #CombatHeroin oswa nan telefòn nan Liy HOPE eta a nan 1-877-846-7369. Ou ka jwenn founisè 

tretman atravè eta a sou sit entènèt OASAS la nan http://www.oasas.ny.gov/accesshelp/.  

 

Fòmasyon sou ovèdòz anti-opyoyid Naloxone ap kontinye atravè eta a pou manm kominote laokal ak 

polisye. Atravè efò konbine OASAS Eta a, Depatman Sante ak Divizyon Sèvis Jistis Penal la, apeprè 37.000 

moun pran fòmasyon epi plis pase 1.100 vi sove. 

 

Abi ewoyin ak opyoyid te vini yon pwoblèm alaman nan kominote yo atravè Eta New York ak nan peyi a. 

Nan lane 2013, te genyen 91.000 ka admisyon pou tretman abi ewoyin ak opyoyid sou preskripsyon nan 

Eta New York, yon ogmantasyon sou senk lane nan lane 2009 lè admisyon te rive 76.000. Pandan menm 

peryòd sa a, Nouyòkè yo ki te gen ant 18 ak 24 lane epi ant 25 ak 34 lane te genyen pi gwo ogmantasyon 

nan admisyon sa yo. Onivo nasyonal, 335.000 yon milyon moun te rapòte yo te konsome anpil ewoyin 

oswa yo te soufri ak depandans ewoyin nan lane 2012.  

 

Sit entènèt Combat Heroin nan gen 240.000 moun ki gade l depi kanpay la kòmanse. Kantite moun kap 

swiv paj Facebook NYS OASAS la prèske kwadriple. Mesaj Enterè Piblik kanpay yo ap pase pandan kat 

semèn sou kanal rezo ak kanal kable atravè eta a nan mwa septanm ak oktòb. Yo mande plis pase 

150.000 flayè enfòmasyon Combat Heroin atravè sit entènèt la. Dokiman sa yo ekri nan lang angle, 

panyòl ak ris epi ou ka kòmande yo la a.  

 

W ap jwenn plis enfòmasyon sou Pwogram Prevansyon Ovèdòz Opyoyid Depatman Sante a la a.  

 

Pou enskri nan yon fòmasyon naloxone nan youn nan Sant Tretman Adiksyon OASAS la, ale sou sit 

entènèt OASAS la la a.  

We Work for the People  

Performance * Integrity * Pride  

 


